
Dinakrandakhya Shiva Kshamapanam

தீ³நாக்ரந்தா³க்²ய ஶிவக்ஷமாபணம்

ௐ கௌ³ரீஶ்வராய பு⁴வநத்ரயகாரணாய
ப⁴க்தப்ரியாய ப⁴வபீ⁴திபி⁴தே³ ப⁴வாய ।

ஶர்வாய து:³க²ஶமநாய வ்ரு’ஷத்⁴வஜாய
ருத்³ராய காலத³ஹநாய நம: ஶிவாய ॥ 1॥

ஸர்வேஶ்வரத்வே ஸதி ப⁴ஸ்மஶாயிநே
ஹ்யுமாபதித்வே ஸதி சோர்த்⁴வரேதஸே ।

வித்தேஶப்⁴ரு’த்யே ஸதி சர்மவாஸஸே
நிவ்ரு’த்தராகா³ய நமஸ்தபஸ்விநே ॥ 2॥

ஓங்காரேண விஹீநஸ்ய நித்யமுத்³விக்³நசேதஸ: ।
தாபத்ரயாக்³நிதப்தஸ்ய த்ராணம் குரு மஹேஶ்வர ॥ 3॥
காயபோஷணஸக்தஸ்ய ரோக³ஶோகாகுலஸ்ய ச ।
ப⁴வார்ணவநிமக்³நஸ்ய த்ராணம் குரு மஹேஶ்வர ॥ 4॥
மத³நோரக³த³ஷ்டஸ்ய க்ரோதா⁴க்³நிஜ்வலிதஸ்ய ச ।
லோப⁴மோஹாதி³ஸக்தஸ்ய த்ராணம் குரு மஹேஶ்வர ॥ 5॥
த்ரு’ஷ்ணாஶ‍்ரு’ங்க²லயா நாத² ப³த்³த⁴ஸ்ய ப⁴வபஞ்ஜரே ।
க்ரு’பார்த்³ரதீ³நசித்தஸ்ய த்ராணம் குரு மஹேஶ்வர ॥ 6॥
ப⁴டைர்நாநாவிதை⁴ர்கோ⁴ரைர்யமஸ்யாஜ்ஞாவிதா⁴யகை: ।
தாம் தி³ஶம் நீயமாநஸ்ய த்ராணம் குரு மஹேஶ்வர ॥ 7॥
து³ஷ்டஸ்ய நஷ்டசித்தஸ்ய ஶ்ரேஷ்ட²மார்கோ³ஜ்ஜி²தஸ்ய ச ।
அநாத²ஸ்ய ஜக³ந்நாத² த்ராணம் குரு மஹேஶ்வர ॥ 8॥
ஸம்ஸாரபாஶத்³ரு’ட⁴ப³ந்த⁴நபீடி³தஸ்ய

மோஹாந்த⁴காரவிஷமேஷு நிபாதிதஸ்ய ।
காமார்தி³தஸ்ய ப⁴யராக³க²லீக்ரு’தஸ்ய

தீ³நஸ்ய மே குரு த³யாம் பரலோகநாத² ॥ 9॥

தீ³நோऽஸ்மி மந்த³தி⁴ஷணோऽஸ்மி நிராஶ்ரயோऽஸ்மி
தா³ஸோऽஸ்மி ஸாது⁴ஜநதாபரிவர்ஜிதோऽஸ்மி ।

து³ஷ்டோऽஸ்மி து³ர்ப⁴க³தமோऽஸ்மி க³தத்ரபோऽஸ்மி
த⁴ர்மோஜ்ஜி²தோऽஸ்மி விகலோऽஸ்மி கலங்கிதோऽஸ்மி ॥ 10॥

பீ⁴தோऽஸ்மி ப⁴ங்கு³ரதமோऽஸ்மி ப⁴யாநகோऽஸ்மி
ஶங்காஶதவ்யதிகராகுலசேதநோऽஸ்மி ।

ராகா³தி³தோ³ஷநிகரைர்முக²ரீக்ரு’தோऽஸ்மி
ஸத்யாதி³ஶௌசநியமை: பரிவர்ஜிதோऽஸ்மி ॥ 11॥

ஜந்மாடவீப்⁴ரமணமாருதகே²தி³தோऽஸ்மி
நித்யாமயோஸ்ம்யऽஶரணோஸ்ம்யऽஸமஞ்ஜஸோऽஸ்மி ।

ஆஶாநிரங்குஶபிஶாசிகயார்தி³தோऽஸ்மி
ஹாஸ்யோऽஸ்மி ஹா பஶுபதே ஶரணாக³தோऽஸ்மி ॥ 12॥

ஹா ஹதோऽஸ்மி விநஷ்டோऽஸ்மி த³ஷ்டோऽஸ்மி சபலேந்த்³ரியை: ।
ப⁴வார்ணவநிமக்³நோऽஸ்மி கிம் த்ராதும் மம நார்ஹஸி ॥ 13॥
யதி³ நாஸ்மி மஹாபாபீ யதி³ நாஸ்மி ப⁴யாதுர: ।
யதி³ நேந்த்³ரியஸம்ஸக்தஸ்தத்கோர்த:² ஶரணே மம ॥ 14॥
ஆர்தோ மத்ஸத்³ரு’ஶோ நாந்யஸ்த்வத்தோ நாந்ய: க்ரு’பாபர: ।
துல்ய ஏவாவயோர்யோக:³ கத²ம் நாத² ந பாஹி மாம் ॥ 15॥
ஆகர்ணயாऽஶு க்ரு’பணஸ்ய வசாம்ஸி ஸம்யக்

லப்³தோ⁴ऽஸி நாத² ப³ஹுபி⁴ர்நநு ஜந்மவ்ரு’ந்தை:³ ।
அத்³ய ப்ரபோ⁴ யதி³ த³யாம் குருஷே ந மே த்வம்

த்வத்த: பரம் கத²ய கம் ஶரணம் வ்ரஜாமி ॥ 16॥
த்³வேஷ்யோஹம் ஸர்வஜந்தூநாம் ப³ந்தூ⁴நாம் ச விஶேஷத: ।
ஸுஹ்ரு’த்³வர்க³ஸ்ய ஸர்வஸ்ய கிமந்யத்கத²யாமி தே ॥ 17॥
மாதாபித்ரு’விஹீநஸ்ய து:³க²ஶோகாதுரஸ்ய ச ।
ஆஶாபாஶநிப³த்³த⁴ஸ்ய ராக³த்³வேஷயுதஸ்ய ச ॥ 18॥
தே³வதே³வ ஜக³ந்நாத² ஶரணாக³தவத்ஸல ।
நாந்யஸ்த்ராதாஸ்தி மே கஶ்சித்த்வத்³ரு’தே பரமேஶ்வர ॥ 19॥

பீ⁴தோऽஸ்மி காலவஶகோ³ऽஸ்மி நிராஶ்ரயோऽஸ்மி
கி²ந்நோऽஸ்மி து:³க²ஜலதௌ⁴ பதிதோऽஸ்மி ஶம்போ⁴ ।

ஆர்த்தோऽஸ்மி மோஹபடலேந ஸமாவ்ரு’தோऽஸ்மி த்வாம்
சந்த்³ரசூட³ ஶரணம் ஸமுபாக³தோऽஸ்மி ॥ 20॥

ஆஶிகா²ந்தம் நிமக்³நோऽஸ்மி து³ஸ்தரே ப⁴வகர்த³மே ।
ப்ரஸீத³ க்ரு’பயா ஶம்போ⁴ பாதா³க்³ரேணோத்³த⁴ரஸ்வ மாம் ॥ 21॥
ஶ்ருத்வா மே ப⁴வபீ⁴தஸ்ய ப⁴க³வந்கருணா கி³ர: ।
ததா²குரு யதா² பூ⁴யோ ந பா³த⁴ந்தே ப⁴வாபத:³ ॥ 22॥
ஸமயஶதவிலுப்தம் ப⁴க்திஹீநம் குசைலம்

மலிநவஸநகா³த்ரம் நிர்த³யம் பாபஶீலம் ।
ரவிஜப்⁴ருகுடிபீ⁴தம் ரோகி³ணம் ப்ராப்தது:³க²ம்

க²லஜநபரிபூ⁴தம் ரக்ஷ மாம் ஸர்வஶக்தே ॥ 23॥
ஆபந்நோऽஸ்மி ஶரண்யோऽஸிஸர்வாவஸ்தா²ஸு ஸர்வதா³ ।
ப⁴க³வம்ஸ்த்வாம் ப்ரபந்நோऽஸ்மி ரக்ஷ மாம் ஶரணாக³தம் ॥ 24॥
ஜாதஸ்ய ஜாயமாநஸ்ய க³ர்ப⁴ஸ்த²ஸ்யாபி தே³ஹிந: ।
மாபூ⁴த்தத்ர குலே ஜந்ம யத்ர ஶம்பு⁴ர்ந தை³வதம் ॥ 25॥
ஶங்கரஸ்ய ச யே ப⁴க்தா: ஶாந்தாஸ்தத்³க³தமாநஸா: ।
தேஷாம் தா³ஸஸ்ய தா³ஸோஹம் பூ⁴யாம் ஜந்மநி ஜந்மநி ॥ 26॥
நமஸ்காராதி³ஸம்யுக்தம் ஶிவைத்யக்ஷரத்³வயம் ।
ஜிஹ்வாக்³ரே வர்ததே யஸ்ய ஸப²லம் தஸ்ய ஜீவிதம் ॥ 27॥
யத்க்ரு’தம் யத்கரிஷ்யாமி தத்ஸர்வம் ந மயா க்ரு’தம் ।
த்வயா க்ரு’தம் து ப²லபு⁴க்த்வமேவ பரமேஶ்வர ॥ 28॥
யத³க்ஷரபத³ப்⁴ரஷ்டம் மாத்ராஹீநம் ச யத்³க³தம் ।
மயா தா³ஸேந விஜ்ஞப்தம் க்ஷம்யதாம் பரமேஶ்வர ॥ 29॥
இதி ஶ்ரீராவணக்ரு’தா தீ³நாக்ரந்த³நஸ்துதி:ஸமாப்தா ।

